К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Военнӧй конфликтъяс дырйи либӧ тайӧ конфликтъяс вӧсна
лоан лёкторъяс серти, а сідзжӧ муниципалитетъяс костын да
дінмуын неминучаяс лоны вермӧм либӧ налӧн лоӧм серти
Коми Республикаса олысьясӧс тӧдмӧдан да налы юӧртан
система йылысь положение вынсьӧдӧм йылысь»
Коми Республикаса Веськӧдлан котырлӧн 2019 во ода-кора тӧлысь
21 лунся 244 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Военнӧй конфликтъяс дырйи либӧ тайӧ конфликтъяс вӧсна лоан лёкторъяс серти, а сідзжӧ муниципалитетъяс костын да дінмуын неминучаяс лоны вермӧм либӧ налӧн лоӧм серти Коми Республикаса олысьясӧс тӧдмӧдан да налы юӧртан система йылысь положение вынсьӧдӧм йылысь» Коми Республикаса Веськӧдлан котырлӧн 2019 во ода-кора тӧлысь 21 лунся 244 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 


          
                   И. Булатов
Сыктывкар 
2021 вося моз тӧлысь 19 лун
398 №
Коми Республикаса Веськӧдлан котырлӧн
2021 во моз тӧлысь 19 лунся 398 №-а шуӧм дорӧ
СОДТӦД
«Военнӧй конфликтъяс дырйи либӧ тайӧ конфликтъяс вӧсна лоан лёкторъяс серти, а сідзжӧ муниципалитетъяс костын да дінмуын  неминучаяс лоны вермӧм либӧ налӧн лоӧм серти Коми Республикаса олысьясӧс тӧдмӧдан да налы юӧртан система йылысь положение вынсьӧдӧм йылысь» Коми Республикаса Веськӧдлан котырлӧн
2019 во ода-кора тӧлысь 21 лунся 244 №-а шуӧмӧ пыртӧм
ВЕЖСЬӦМЪЯС
«Военнӧй конфликтъяс дырйи либӧ тайӧ конфликтъяс вӧсна лоан лёкторъяс серти, а сідзжӧ муниципалитетъяс костын да дінмуын неминучаяс лоны вермӧм либӧ налӧн лоӧм серти Коми Республикаса олысьясӧс тӧдмӧдан да налы юӧртан система йылысь положение вынсьӧдӧм йылысь» Коми Республикаса Веськӧдлан котырлӧн 2019 во ода‑кора тӧлысь 21 лунся 244 №-а шуӧмын:
1. 5 пункт гижны тадзи:
«5. Тайӧ шуӧмсӧ олӧмӧ пӧртӧм бӧрся видзӧдӧ Коми Республикаса Веськӧдлан котырӧн Юрнуӧдысь.».
2. Военнӧй конфликтъяс дырйи либӧ тайӧ конфликтъяс вӧсна лоан лёкторъяс серти, а сідзжӧ муниципалитетъяс костын да дінмуын неминучаяс лоны вермӧм либӧ налӧн лоӧм серти Коми Республикаса олысьясӧс тӧдмӧдан да налы юӧртан система йылысь положениеын (1 №-а содтӧд):
1) 1 пунктын «Россияса МЧС-лӧн 422 №-а, Россияса юӧр сетан да связь министерстволӧн 90 №-а, «Олысьясӧс тӧдмӧдан системаяс йылысь положение вынсьӧдӧм йылысь» Россияса культура министерстволӧн 2006 во сора тӧлысь 25 лунся 376 №-а» кывъяс вежны «Россияса МЧС-лӧн 578 №-а да «Олысьясӧс тӧдмӧдан системаяс йылысь положение вынсьӧдӧм йылысь» Россияса юӧр сетан да связь министерстволӧн 2020 во сора тӧлысь 31 лунся 365 №-а» кывъясӧн;
2) 5 пункт гижны тадзи: 
«5. Коми Республикаса олысьясӧс тӧдмӧдан да налы юӧртан система пырӧ войтырӧс дорйӧмӧн да неминучаясысь ӧлӧдан да найӧс бырӧдан ӧтувъя канму системаӧн веськӧдлан системаӧ (водзӧ – РСЧС), мый отсӧгӧн олысьяслы, веськӧдлан органъяслы да войтырӧс доръян да РСЧС‑са вынъяслы сетӧны тӧдмӧдан сигналъяссӧ да (либӧ) юӧрсӧ, да артмӧ ӧта-мӧдкӧд йитчысь элементъяслӧн комбинацияысь, кытчӧ пырӧны торъя программно-техническӧй тӧдмӧдан средствояс, подвижнӧй объектъясын сёрни гораммӧдан средствояс, мобильнӧй да новлӧдлан тӧдмӧдан средствояс, а сідзжӧ сылысь уджсӧ могмӧдысь Россия Федерацияса электросвязьлӧн ӧтувъя везса мыччӧдъяс сетан каналъясысь, связь линияясысь да везъясысь.»;
3) 6 пунктса 1 пунктулӧ содтыны «(водзӧ – «Парма» ӦЮДАС)» кывъяс;
4) 7 пункт киритны;
5) 8 пунктса 7 пунктулын «олӧны» кыв вежны «олӧны да овлӧны» кывъясӧн;
6) 9 пункт гижны тадзи:
«9. Сы могысь, медым олысьяслы сетны тӧдмӧдан сигналъяссӧ да юӧрсӧ, вӧдитчӧны:
1) электрическӧй, электроннӧй сиренаяслӧн да вынйӧра акустическӧй системаяслӧн везъясӧн;
2) эфирнӧй да кабельнӧй аналогӧвӧй да цифрӧвӧй теле- да радиовещание везъясӧн;
3) проводнӧй радиовещание везъясӧн;
4) ывласа громкоговоритель везъясӧн;
5) сотӧвӧй (подвижнӧй радиотелефоннӧй) связь везъясӧн;
6) ӧтув вӧдитчан связь везъясӧн;
7) связь операторъяслӧн да ведомствоса связь везъясӧн;
8) мобильнӧй (нуан да новлӧдлан) тӧдмӧдан средствояс, организацияяслысь торъя автомашинаяс пыртӧмӧн, кутшӧмъясӧс могмӧдӧма сёрни гораммӧдан устройствоясӧн;
9) вӧдитчысьӧс тӧдмӧдан функцияа торъя мобильнӧй приложениеясӧн;
10) «Ӧтуввез» юӧртан да телекоммуникация везйӧн – веб-сайтъясӧн, мессенджеръясӧн, социальнӧй везъясӧн;
11) йӧзӧс юӧртан средствоясӧн.»;
7) содтыны татшӧм сюрӧса 9¹ пункт:
«91. Олысьясӧс тӧдмӧдан системаяслы колӧ лӧсявны корӧмъяслы, кутшӧмъясӧс индӧма татшӧм системаяс дорӧ Россия Федерацияса национальнӧй стандартъясӧн, Россия Федерацияса нормативнӧй инӧда актъясӧн да олысьясӧс да мутасъясӧс неминучаясысь доръян юкӧнын могъяс решитӧм вылӧ уполномочитӧм федеральнӧй олӧмӧ пӧртысь власьт органлӧн нормативнӧй инӧда актъясӧн, а сідзжӧ тайӧ Положениелӧн корӧмъяслы.
Олысьясӧс тӧдмӧдан системаяс вылӧ оформитӧны паспортъяс. Коми Республикаса олысьясӧс тӧдмӧдан системалысь паспортсӧ оформитӧ Коми Республикаса войтырӧс доръян да неминучаысь видзан комитет (водзӧ – Комитет), ОЭТКС паспортъяссӧ – организацияяс, кодъяслӧн эм ОЭТКС, муниципальнӧй юкӧнъясын олысьясӧс тӧдмӧдан системаяслысь паспортъяссӧ оформитӧны Коми Республикаын лӧсялана меставывса асвеськӧдлан органъяс, ТЛС паспортъяссӧ – организацияяс, кодъяслӧн эм ТЛС.
Тӧдмӧдан системаяс вылӧ паспортъяслысь вӧзъяна образецъяссӧ, паспортъяс оформитан, вынсьӧдан да стӧчмӧдан пӧрадоксӧ урчитӧны  Россия Федерацияса нормативнӧй инӧда актъясӧн, олысьясӧс да мутасъясӧс неминучаясысь доръян юкӧнын могъяс решитӧм вылӧ уполномочитӧм федеральнӧй олӧмӧ пӧртысь власьт органлӧн нормативнӧй инӧда актъясӧн да вӧзйӧмъясӧн.»;
8) 10 да 11 пунктъяс гижны тадзи:
«10. Олысьясӧс тӧдмӧдан да юӧртан медшӧр ногӧн лоӧ  телерадиовещание везъяс кузя тӧдмӧдан сигналъяс да юӧр сетӧм вещание уджтасъяс 5 минутысь абу дырджык кежлӧ дугӧдлӧмӧн. Юӧрсӧ вермӧны висьтавны куимысь.
11. Збыль да водзвыв висьталан неминучаяс йылысь типӧвӧй аудио- и аудиовизуальнӧй юӧръяссӧ, кутшӧмъясӧс сетӧны олысьяслы  телерадиовещание вез пыр, водзвыв дасьтӧ Комитет.»;
9) 15 – 17 пунктъяс гижны тадзи:
«15. Неминучаяс лоны вермӧм либӧ налӧн лоӧм серти условиеяскӧд йитӧдын тӧдмӧдан сигналъяссӧ да юӧрсӧ сетӧны олысьясӧс тӧдмӧдан системаяслӧн автоматическӧй, автоматизируйтӧм либӧ киӧн уджалан режимъясын.
Автоматическӧй уджалан режим лоӧ медшӧрӧн ТЛС-лы да ОЭТКС‑лы. Автоматическӧй режимын ТЛС да ОЭТКС оборудование включитсьӧ (лэдзсьӧ) водзвыв урчитӧм уджтасъяс серти олысьясӧс тӧдмӧдан вылынджык тшупӧда системаяссянь либӧ веськыда ӧпаснӧй вӧр‑ва петкӧдчӧмъяс да техногеннӧй процессъяс мониторитан системаяссянь веськӧдлан сигналъяс (командаяс) воигӧн лӧсялана дежурнӧй (дежурно-диспетчерскӧй) службаяслӧн участвуйттӧг, кодъяс кывкутӧны олысьясӧс тӧдмӧдан системаяс включитӧм (лэдзӧм) вӧсна.
Автоматизируйтӧм уджалан режим лоӧ медшӧрӧн «Парма» ӦЮДАС‑лы, войтырӧс дорйӧмӧн веськӧдлан органъясӧн юрнуӧдысьясӧс тӧдмӧдан системалы да РСЧС-лӧн Коми республиканскӧй системаувлы да позянаӧн ТЛС-лы да ОЭТКС-лы. Автоматизируйтӧм уджалан режимын олысьясӧс тӧдмӧдан системаяссӧ включитӧны (лэдзӧны) лӧсялана дежурнӧй (дежурно-диспетчерскӧй) службаяс, кодъясӧс уполномочитӧма урчитӧм сигналъяс (командаяс) да тшӧктӧмъяс воигӧн автоматизируйтӧм уджаланінъяссянь олысьясӧс тӧдмӧдан лӧсялана системаяс включитӧм (лэдзӧм) вылӧ.
Киӧн уджалан режим – тайӧ режим, мый дырйи:
а)  РСЧС-са Коми республиканскӧй системаувлӧн быд лун веськӧдлан органъясӧн уполномочитӧм йӧз включитӧны (лэдзӧны) олысьясӧс тӧдмӧдан системаяссӧ веськыда найӧс сувтӧданінъяссянь, а сідзжӧ ыстӧны связь операторъяслы да (либӧ) йӧзӧс юӧртан средствояслӧн редакцияяслы тӧдмӧдан сигналъяс да юӧр сетӧм вылӧ заявкаяс Россия Федерацияса оланпастэчас серти;
б) вӧдитчӧны подвижнӧй объектъясын сёрни гораммӧдан средствоясӧн, мобильнӧй да новлӧдлан тӧдмӧдан средствоясӧн.
16. Сы могысь, медым олысьясыс босьтісны тӧд вылӧ, тӧдмӧдан сигналъяс да юӧр сетӧм водзын олысьяслы сетсьӧ «ВНИМАНИЕ ВСЕМ!» сигнал 3 минутысь абу дырджык вылӧ электрическӧй, электроннӧй сиренаяслысь, вынйӧра акустическӧй системаяслысь да мукӧд сигнальнӧй средстволысь везъяс включитӧмӧн. Та бӧрын связьлӧн уджалысь везъясті, сы лыдын телерадиовещание связьлӧн везъясті, радиовещательнӧй да телевизор пыр петкӧдлысь станцияясса связь операторъяс да телерадиовещание организацияяс пыр вещание уджтасъяс дугӧдлӧмӧн, вынйӧра акустическӧй системаяс, ывласа громкоговорительяслӧн везъяс да мобильнӧй (нуан да новлӧдлан) тӧдмӧдан средствояс пыр висьталӧны лоана лёкторъяс йылысь, олысьяслы асьсӧ кутан правилӧяс да природнӧй да техногеннӧй сяма неминучаяс лоны вермӧм либӧ налӧн лоӧм дырйи, а сідзжӧ военнӧй действиеяс нуӧдігӧн либӧ тайӧ действиеяс вӧсна дорйӧм серти мероприятиеяс нуӧдны коланлун йылысь юӧр.
Тӧдмӧдан сигналъяссӧ да юӧрсӧ сетӧны веськыда «ПВС да ВВ веськӧдланін» КР ККУ-лӧн оперативнӧй дежурнӧйлӧн уджаланінсянь.
Юӧрсӧ колӧ висьтавны 5 минутысь абу дырджык, сійӧс вермӧны висьтавны куимысь.
Олысьяслы тӧдмӧдан сигналъяс да юӧр сетӧм могысь вермӧны корны связь операторъясӧс да йӧзӧс юӧртан средствояслӧн редакцияясӧс федеральнӧй оланпасъясӧн да Россия Федерацияса мукӧд нормативнӧй инӧда актӧн урчитӧм пӧрадокын. 
17. Коми Республикаса олысьясӧс тӧдмӧдан да налы юӧртан                  системасӧ коланлун серти уджӧдӧ Комитет Коми Республикаса Юралысьлӧн помшуӧм серти. Коми Республикаса олысьясӧс тӧдмӧдан да налы юӧртан системасӧ уджӧдӧм йылысь Комитет юӧртӧ Россияса МЧС‑лӧн Коми Республикаын медшӧр веськӧдланінлы.»;
10) 18 пунктӧ «олысьясӧс тӧдмӧдан да налы юӧртан системасӧ» кывъяс бӧрын содтыны «, сы лыдын ыстӧ связь операторъясӧн да йӧзӧс юӧртан средствояслӧн редакцияясӧн олысьясӧс тӧдмӧдӧм вылӧ заявкаяс»;
11) 19 пункт гижны тадзи:
«19. Коми Республикаса канму власьт органъяс, Коми Республикаын меставывса асвеськӧдлан органъяс да организацияяс, кодъяс веськӧдлӧны олысьясӧс тӧдмӧдан системаясӧн, а сідзжӧ РСЧС-са Коми республиканскӧй системаувлӧн пыр уджалысь веськӧдлан органъяс, РСЧС‑са Коми республиканскӧй системаувлӧн быд лун веськӧдлан органъяс, связь организацияяс да операторъяс, телерадиовещание организацияяс да йӧзӧс юӧртан средствояслӧн редакцияяс нуӧдӧны котыртан да техническӧй мероприятиеяслысь комплекс, медым эз ло тӧдмӧдан сигналъяс да юӧр санкционируйттӧг сетӧм.»;
12) 20 пунктын «связь да телерадиовещание организацияяскӧд» кывъяс бӧрын содтыны «, связь операторъяскӧд да йӧзӧс юӧртан средствояслӧн редакцияяскӧд» кывъяс;
13) 21 – 22 пунктъяс гижны тадзи:
«21. Комитет Коми Республикаын меставывса асвеськӧдлан органъяскӧд ӧтвылысь:
1) дасьтӧ олысьяслы збыль да водзвыв висьталан неминучаяс йылысь типӧвӧй аудио- да аудиовизуальнӧй, а сідзжӧ текстӧвӧй да графическӧй юӧръяс;
2) могмӧдӧ телерадиовещание объектъяс вылын тӧдмӧдан сигналъяс да висьталан юӧр вещание уджтасъясӧ пыртӧм могысь торъя аппаратура сувтӧдӧмсӧ;
3) котыртӧ да дасьтӧ мирнӧй да военнӧй кадӧ тӧдмӧдан сигналъяс да висьталан юӧр сетӧм серти оперативнӧй дежурнӧй (дежурно-диспетчерскӧй) службаясӧс да персоналӧс;
4) планируйтӧ да нуӧдӧ связь организацияяскӧд, связь операторъяскӧд, телерадиовещание организацияяскӧд да йӧзӧс юӧртан средствояслӧн редакцияяскӧд ӧтвылысь тӧдмӧдан системаяс серти прӧверкаяс, тӧдмӧдан сигналъяс да висьталан юӧр сетӧм серти тренировкаяс;
5) связь организацияяскӧд, связь операторъяскӧд, телерадиовещание организацияяскӧд да йӧзӧс юӧртан средствояслӧн редакцияяскӧд ӧтвылысь дасьтӧ дежурнӧй (дежурно-диспетчерскӧй) службаяслысь тӧдмӧдан сигналъяс да юӧр сетігӧн ӧтув уджалан пӧрадоксӧ;
6) стӧчмӧдӧ РСЧС-лӧн Коми республиканскӧй системаувса да войтырӧс дорйӧмӧн веськӧдлысь органъясӧс, олысьясӧс да экономика объектъясӧс тӧдмӧдӧм да налы юӧртӧм серти мероприятиеяс (схемаяс, списокъяс);
7) стӧчмӧдӧ веськӧдлысь органъясӧс, персоналӧс да олысьясӧс тӧдмӧдӧмсӧ да налы юӧртӧмсӧ котыртӧм дорӧ вына корӧмъяссӧ тӧд вылын кутӧмӧн дежурно-диспетчерскӧй службаяслысь инструкцияяссӧ.
22. Связь организацияяс, связь операторъяс, телерадиовещание организацияяс да йӧзӧс юӧртан средствояслӧн редакцияяс, кодъясӧс корӧны могмӧдны тӧдмӧдӧмсӧ да юӧртӧмсӧ:
1) могмӧдӧны тӧдмӧдан да юӧртан торъя программно-техническӧй средствояслысь, связь каналъяслысь да оборудованиелысь дасьлунсӧ, мыйӧн вӧдитчӧны тӧдмӧдан сигналъяс да юӧр сетігӧн;
2) могмӧдӧны тӧдмӧдан сигналъяс да юӧр сетӧм кежлӧ студияяслысь дасьлунсӧ;
3) урчитӧны Комитетлӧн да Коми Республикаын меставывса асвеськӧдлан органъяслӧн заявкаяс серти каналъяслысь, связь да телерадиовещание средствояслысь, а сідзжӧ йӧзӧс юӧртан печатнӧй средствояслысь да сетевӧй изданиеяслысь лыддьӧг, кутшӧмъяс колӧны олысьясӧс тӧдмӧдӧм вылӧ.»;
14) 26-28 пунктъяс пунктъяс гижны тадзи:
«26. Коми Республикаса олысьясӧс тӧдмӧдан да налы юӧртан системаса вынъяслӧн да средствояслӧн техническӧй состояние да наӧн вӧдитчӧм кежлӧ дасьлун бӧрся видзӧдӧм могысь котыртӧны да нуӧдӧны татшӧм прӧверка сикасъяс:
1) оконечнӧй тӧдмӧдан средствояс пырттӧг быдлунъя техническӧй прӧверкаяс;
2) оконечнӧй тӧдмӧдан средствояс пыртӧмӧн быдтӧлысся прӧверкаяс;
3) олысьясӧс тӧдмӧдан системаяслӧн дасьлун серти комплекснӧй прӧверкаяс оконечнӧй тӧдмӧдан средствояс пыртӧмӧн да олысьяслы прӧверитан сигналъяс да юӧр сетӧмӧн.
Быдлунъя техническӧй прӧверкаяссӧ нуӧдӧны сы могысь, медым видзӧдны техническӧй тӧдмӧдан средствояслӧн да связь каналъяслӧн состояние бӧрся.
Быдлунъя техническӧй прӧверкаяссӧ нуӧдӧны РСЧС-лӧн Коми республиканскӧй системаувса быд лун веськӧдлан органъяслӧн да организацияяслӧн дежурнӧй (дежурно-диспетчерскӧй) службаяс тӧдмӧдан системаӧн веськӧдлан пультъяссянь техническӧй тӧдмӧдан средствоясӧдз прӧверитан командаяс (юасян командаяс) да тӧдмӧдан системаӧн веськӧдлан вылынджык сулалыссянь улынджык сулалысь пультъясӧдз висьталан юӧръяс сетӧмӧн суткинас ӧтчыдысь абу гежӧдджыка оконечнӧй тӧдмӧдан средствояс пырттӧг да вещательяслысь телеканалъясса (радиоканалъясса) сигналъяс вежтӧг. 
Быдлунъя техническӧй прӧверкаяс дырйи «Техническӧй прӧверка» прӧверитан сигнал оз сетны связь услугаясӧн вӧдитчысьяслы (вӧдитчан оборудование (оконечнӧй оборудование) вылӧ), а сідзжӧ сійӧс оз лэдзны эфирӧ (оз йӧзӧдны) йӧзӧс юӧртан средствояслӧн редакцияяс.
Быдтӧлысся прӧверкаяс дырйи нуӧдӧны дженьыд када, 10 секундаысь абу дырджык, вынйӧра акустическӧй системаяслӧн везті, ывласа громкоговорительясті электрическӧй сиренаяс лэдзӧм «Техническӧй прӧверка» висьталан юӧр водзӧ сетӧмӧн. Телевещаниелӧн (радиовещаниелӧн) везті «Техническӧй прӧверка» висьталан юӧрсӧ вермӧны сетны сӧмын вещателькӧд сӧгласуйтӧмӧн.
Коми Республикаса олысьясӧс тӧдмӧдан да налы юӧртан системалысь дасьлун серти комплекснӧй прӧверкаяссӧ вонас кыкысь оз гежӧдджыка нуӧдӧ комиссия РСЧС-са Коми республиканскӧй системаувлӧн пыр уджалысь веськӧдлан органъясӧс да дінму да муниципальнӧй тшупӧда РСЧС-са Коми республиканскӧй системаувлӧн быд лун веськӧдлан органъясӧс петкӧдлысьяслӧн, а сідзжӧ связь операторъяслӧн, телерадиовещание збыльмӧдысь организацияяслӧн, вещательяслӧн составын, кодъясӧс уджӧдісны олысьясӧс тӧдмӧдігӧн.
Комплекснӧя прӧверитігӧн прӧверитӧны корӧмъяс олӧмӧ пӧртӧмсӧ, кутшӧмъясӧс урчитӧма олысьясӧс тӧдмӧдан системаяс дорӧ Россия Федерацияса национальнӧй стандартъясӧн, Россия Федерацияса нормативнӧй инӧда актъясӧн да олысьясӧс да мутасъяс неминучаясысь доръян юкӧнын могъяс решитӧм вылӧ уполномочитӧм федеральнӧй олӧмӧ пӧртысь власьт органлӧн нормативнӧй инӧда актъясӧн, а сідзжӧ тайӧ Положениеӧн.
Прӧверитӧм могысь оконечнӧй тӧдмӧдан средствояссӧ включитӧны да олысьяслы прӧверитан сигналъяссӧ да юӧрсӧ сетӧны лунся кадӧ. Олысьясӧс тӧдмӧдан система прӧверитігӧн вещательлӧн телеканаллысь (радиоканаллысь) сигналсӧ позьӧ вежны сӧмын «Техническӧй прӧверка» прӧверитан сигналӧн. 
Странаса медвылыс чина йӧзлӧн сёрнитігӧн, тӧдчана канму лоӧмторъяс йылысь юӧртігӧн, природнӧй да техногеннӧй сяма неминучаясысь олысьясӧс да мутасъяс доръян юкӧнын экстреннӧя юӧртігӧн олысьясӧс тӧдмӧдан системаяс серти прӧверкаяс нуӧдігӧн вещание уджтасъяссӧ дугӧдлыны оз позь.
Комитет да «ПВС да ВВ веськӧдланін» КР ККУ Россияса МЧС-лӧн Коми Республикаын медшӧр веськӧдланінкӧд да Коми Республикаын меставывса асвеськӧдлан органъяскӧд ӧтвылысь юӧртӧны олысьяслы Коми Республикаса олысьясӧс тӧдмӧдан да налы юӧртан система серти локтан прӧверкаяслӧн кадпас йылысь, кутшӧмъясӧс збыльмӧдӧны оконечнӧй тӧдмӧдан средствояс пыртӧмӧн. Прӧверка йылысь юӧрыс ыстыссьӧ йӧзӧс юӧртан средствоясӧ да йӧзӧдсьӧ Комитетӧн, «ПВС да ВВ веськӧдланін» КР ККУ-ӧн, Россияса МЧС-лӧн Коми Республикаын медшӧр веськӧдланінӧн да Коми Республикаын меставывса асвеськӧдлан органъясӧн «Ӧтуввез» юӧртан да телекоммуникация везйын асланыс официальнӧй сайтъясын да социальнӧй везъясын лист бокъяс вылын (эм кӧ).
27. Коми Республикаса олысьясӧс тӧдмӧдан да юӧртан системалӧн дасьлун серти комплекснӧй прӧверкалӧн бӧртасъяс серти Комитетӧн комплекснӧй прӧверка нуӧдӧмсӧ помалан лунсянь кык тӧлысся кадколастӧ прӧверкалӧн кывкӧртӧдъяс серти оформитсьӧ акт, кӧні тыдалӧны прӧверитӧм юалӧмъяс, эрдӧдӧм тырмытӧмторъяс, найӧс ас кадӧ бырӧдӧм серти вӧзйӧмъяс да Коми Республикаса олысьясӧс тӧдмӧдан да юӧртан системалысь дасьлунсӧ донъялӧм, а сідзжӧ стӧчмӧдсьӧ (веськӧдсьӧ) Коми Республикаса олысьясӧс тӧдмӧдан системалӧн паспортыс. Актсӧ вынсьӧдӧ Коми Республикаса Веськӧдлан котырӧн Юрнуӧдысь.
28. Коми Республикаса олысьясӧс тӧдмӧдан да налы юӧртан система уджӧдӧм кежлӧ дасьлун серти техническӧй прӧверкаяслысь план-графиксӧ лӧсьӧдӧ Комитет. План-графикӧн тӧдмасьӧны Россияса МЧС‑лӧн Коми Республикаын медшӧр веськӧдланін, Коми Республикаын кар кытшъясса да муниципальнӧй районъясса муниципальнӧй юкӧнъяслӧн администрацияяс, мукӧд колана организация.».
